Ken Skates AC/AM
Ysgrifennydd y Cabinet dros yr Economi a’r Seilwaith
Cabinet Secretary for Economy and Infrastructure

Llywodraeth Cymru

Eich cyf/Your ref P-05-775 Welsh Government
Ein cyf/Our ref KS/03015/17

David John Rowlands AC
Cadeirydd y Pwylligor Deisebau.

govemment.committee.business@wales.gsi.gov.uk

% Medi 2017

Annwyl

Diolch ichi am eich llythyr dyddiedig 10 Awst ynglyn & Deiseb P-05-775, sy'n galw ar
Gynulliad Cenedlaethol Cymru i annog Llywodraeth Cymru i gau'r blwch yn y gyfraith sy'n
ymwneud & 'gweithio trawsffiniol' ac 'is-gontractio’ ac sy'n golygu bod cannoedd o dacsis a
cherbydau hurio preifat o'r tu allan i'r dref heidio i Gaerdydd i weithio ar sail hurio preifat.

Mae'r ddeiseb a gyflwynwyd gan yrwyr tacsis Caerdydd yn tynnu sylw at wendidau'r drefn
trwyddedu bresennol sy'n rheoleiddio'r sector tacsis a cherbydau hurio preifat ym Mhrydain.
Mae datblygiadau diweddar mewn technoleg ddigidol a ffonau clyfar yn golygu bod y
gwahaniaeth rhwng tacsis a cherbydau hurio preifat yn llai perthnasol i'r farchnad ac i'r
cwsmer. Hefyd, yn 6l pob golwg, mae anallu awdurdodau trwyddedu lleol i gymryd camau
gorfodi yn erbyn gyrwyr sy'n gweithio y tu allan i'w hardaloedd trwyddedu yn golygu bod
gormod o gerbydau mewn rhai ardaloedd, ac mae hynny'n arwain at ostyngiad difrifol yn y
symiau y gall rhai o’r gyrwyr eu hennill.

Ar 23 Mai, gwneuthum ddatganiad llafar gerbron Cynulliad Cenedlaethol Cymru yn dweud
fy mod o'r farn bod y fframwaith deddfwriaethol hen ffasiwn wedi mynd yn rhy eang mewn
sawl ffordd, gan osod beichiau diangen ar fusnesau a chyfyngu'n artiffisial ar amrywiaeth y
gwasanaethau sydd ar gael i ddefnyddwyr. Nid ydynt yn ddigon cynhwysfawr mewn ffyrdd
eraill, gan danseilio’r nod sylfaenol o ddiogelu nid yn unig y cyhoedd sy'n teithio, ond hefyd
ddiogelu gyrwyr rhag cael eu hecsbloetio. Mae hyn yn dod yn fwyfwy cyffredin.

Yn sgil gweithredu Deddf Cymru 2017, y mae disgwyl iddi gael ei chychwyn yn gynnar y
flwyddyn nesaf, bydd trwyddedu tacsis a cherbydau hurio preifat yn dod o fewn
cymhwysedd Cynulliad Cenedlaethol Cymru am y tro cyntaf. Ary sail honno yr wyf yn mynd
ati i ystyried o'r newydd y gwaith sylweddol a wnaed gan Gomisiwn y Gyfraith ar gyfer
Cymru a Lloegr ar ddiwygio'r drefn trwyddedu tacsis a cherbydau hurio preifat.

Canolfan Cyswillt Cyntaf / First Point of Contact Centre:

Bae Caerdydd « Cardiff Bay 0300 0604400
Caerdydd « Cardiff Gohebiaeth.Ken.Skates@llyw.cymru
CF99 1NA Correspondence.Ken.Skates@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.



Yr ymgynghoriad a ddechreuwyd gennyf ar 12 Mehefin yw'r cam cyntaf at wireddu fy
nyhead i weithio gyda'r diwydiant, awdurdodau trwyddedu lleol a defnyddwyr i ddatblygu
trefniadau y gellir eu cyflwyno yng Nghymru i sicrhau bod tacsis a cherbydau hurio preifat
yn parhau i gyfannu at ein nod o greu cymdeithas gysylitiedig a chynaliadwy.

Ar y sail honno, rwyf yn croesawu'r ddeiseb a gofrestrwyd gan gymuned gyrwyr tacsis
Caerdydd.

